
sþ. 73. Tillaga til þingsályktunar [51. mál]
um lán úr mótvirðissjóði til landbúnaðarframkvæmda.

Flm.: Pétur Ottesen, Jörundur Brynjólfsson.

Alþingi ályktar að skora á ríkisstjórnina að gera, eftir þvi sem við verður komið,
ráðstafanir til að tryggja það, að ekki minna en helming mótvirðissjóðsins, eins og
hann verður, þegar Marshallaðstoðinni lýkur, verði varið til lánastarfsemi í þágu
landbúnaðarins, þegar féð er tiltækt til slíkrar ráðstöfunar.

Greinargerð.
Tillaga þessi er að efni samhljóða ályktun, sem gerð var á aðalfundi Stéttar-

sambands bænda í ágústmánuði síðastliðnum. Verður að telja æskilegt, að Alþingi
láti nú þegar í ljós vilja sinn varðandi þetta mál, því að ella kynni að vera hætta á,
að gerðar yrðu ráðstafanir, sem kæmu í bága við það, sem í tillögunni felst. Þörf
landbúnaðarins til lánsfjár er nú svo mikil, og verður sýnilega á næstu árum, að
leita verður allra úrræða, sem til greina koma, til að bæta úr henni.


